
Dokumentu honen helburua da Hedatze 2025-2026 proiektuko errefortzu-eskolen 

funtzionamendua azaltzea. 

Iazko dinamikari jarraituz, ikasturte hau hiru txandatan banatu da: 

1. txanda: urriaren 13tik azaroaren 20ra. 

2. txanda: abenduaren 15etik otsailaren 12ra (urtarrilaren 5eko astean ez da hedatzerik 

izango). 

3. txanda: apirilaren 13tik maiatzaren 21era. 

Errefortzu-eskolak astelehen, astearte eta ostegunetan izango dira, 15:00etatik 17:00etara, eta 

irakasgai bakoitzari ordubete eskainiko zaio. Errefotzu-eskoletan landuko diran ikasgaiak 

hurrengo hauek izango dira: Euskara, Lengua, Ingelesa, Matematika, Fisika eta Kimika, Biologia 

eta Geologia eta Historia. 

Jarraian, hiru txanden ezaugarriak azalduko ditugu: 

1. txanda: DBHko 1. eta 2. mailako ikasgaiak gainditu gabe dituzten ikasleei bakarrik 

zuzendutako errefortzuak dira. Errefortzu horien helburua ikasleei aurreko ikasturtean gainditu 

ez duten ikasgaia gainditzen laguntzea da. Sail bakoitzak, tutoreaz gain, ikasle bakoitzari 

jakinaraziko dio zer egun eta ordutan dituen bere irakasgaiari dagozkion errefortzuak. 

2. txanda: ikasturte honetan DBHko 1. eta 2. mailetan matrikulatuta dauden ikasleei 

zuzendutako errefortzuak dira. Lehenengo ebaluazioaren ondoren, irakasleen klaustroak 

erabakiko du zein ikaslek behar dituzten errefortzu horiek, beren konpetentzia-jarduna 

hobetzeko helburuarekin. Ahalegina egingo da, ahal den neurrian, errefortzu-taldeak gela 

bakoitzeko 12 ikasle baino gehiago izan ez dezaten. 

3. txanda: ikasturte honetan DBHko 3. eta 4. mailetan matrikulatuta dauden ikasleei 

zuzendutako errefortzuak dira. Bigarren ebaluazioaren ondoren, irakasleen klaustroak 

erabakiko du zein ikaslek behar dituzten errefortzu horiek, beren konpetentzia-jarduna 

hobetzeko. Ahalegina egingo da, ahal den neurrian, errefortzu-taldeak gela bakoitzeko 12 ikasle 

baino gehiago izan ez dezaten. 

Ebaluazio-bilera bakoitzean, gela bakoitzeko irakasle-taldeak Hedatze programan parte hartu 

duen ikasle bakoitzaren errendimendua aztertuko du, errefortzu-eskoletara joatea komeni den 

ala ez ebaluatzeko. 

Hona hemen aipatutako hiru txanden plangintza: 

1.Txanda 

2.txanda 

3.txanda 

Hedatze programa ahalik eta ondoen garatzeko, nahitaez bete beharreko arau hauek ezarri dira: 

1. Ikasle batek ezin badu errefortzu-eskola batera joan arrazoia edozein dela ere, tutoreari 

horren berri emateko eskatzen dizuegu, harek errefortzu-eskolen irakasleari berri eman 

diezaion. Hori betetzen ez bada, ikasleak justifikatu gabeko hutsegite bat izango du. Justifikatu 

gabeko bi hutsegite errefortzuetatik kanporatzeko arrazoia izango da. 

2. Errefortzu-eskoletan ikasleak jokabide desegokia badu, irakasleak egoki iritzitako neurriak 

hartu ahal izango ditu, eta, beharrezkoa izanez gero, errefortzutik kanporatu ahal izango du. 

Kanporatzearen arrazoia gurasoei edo legezko tutoreei jakinaraziko zaie (hala badagokio). 


